
„Ko iskreno od Allaha traži šehadet (da pogine kao
šehid), Allah će mu podariti stepen šehida, pa makar

umro i u svojoj postelji (a ne na bojnom polju).“

Sehl ibn Hunejf, radijallahu 'anhu, prenosi da je Allahov Poslanik, sallallahu 'alejhi ve
selleme, rekao: „Ko iskreno od Allaha traži šehadet (da pogine kao šehid), Allah će mu

podariti stepen šehida, pa makar umro i u svojoj postelji (a ne na bojnom polju).“
[Vjerodostojan] [Hadis bilježi imam Muslim]

Hadis nam pojašnjava da je iskrenost namjere razlog sticanja nagrade i sevapa, te da onaj ko
ima namjeru učiniti dobro djelo postiže sevep, pa makar i ne bio u mogućnosti da to djelo
učini. U to se ubraja i kada čovjek iskreno iz srca moli Allaha da mu podari pogibiju na
Njegovom putu i da pomogne Njegovu vjeru, jer onaj ko tako čini, ima nagradu šehida, pa
makar ne radio djela koja rade šehidi i makar umro u nekom drugom stanju mimo džihada.

